
Imputati (pro¢eduri kriminali)

Francuska

Dawn I-iskedi informattivi jispjegaw x'jigri meta xi hadd ikun suspettat jew akkuzat b’reat indirizzat bi proc¢ess quddiem qorti. Ghal informazzjoni dwar ir-reati
minuri bhall-ksur tar-regolamenti tat-traffiku li huma normalment sanzjonati b’piena fissa bhal multa, ara I-Iskeda Informattiva 5. Jekk inti vittma ta’ delitt, issib
I-informazzjoni shiha dwar id-drittijiet tieghek hawnhekk.

Introduzzjoni generali

Hemm erba’ Qrati:

II-Tribunal tal-Pulizija (tribunal de police)

Dan jiddeciedi b'imhallef wiehed u jiggudika prin¢ipalment il-kontravenzjonijiet tal-hames klassi. L-appell isir quddiem il-Qorti tal-Appelli Kriminali izda f'certi

kazijiet biss.

II-Qorti Distrettwali (juridiction de proximité)

Tiddeciedi b'imhallef wiehed. Tittratta I-kontravenzjonijiet tal-ewwel erba’ klassijiet.

L-appell huwa rregolat mill-istess regoli bhall-appell tas-sentenzi tal-Tribunal tal-Pulizija.

II-Qorti Kriminali (fribunal correctionnel)

Generalment hija kkostitwita minn tliet imhallfin u tittratta prin¢ipalment id-delitti.

Il-prosekuzzjonijiet jistghu jsiru jew quddiem il-qorti li fil-gurisdizzjoni taghha jkun twettaq ir-reat, jew quddiem il-qorti li fil-urisdizzjoni taghha tkun tirresjedi I-
persuna akkuzata jew wahda minnhom, jew inkella quddiem il-qorti li fil-gurisdizzjoni taghha tkun giet arrestata |-persuna akkuzata.

L-appelli tad-decizjonijiet tal-Prim’Istanza jitressqu quddiem il-Qorti tal-Appell, fi hdan il-Qorti tal-Appelli Kriminali.

ll-Cour d’Assises

Hija kompetenti sabiex tiggudika r-reati mwettga minn persuni adulti li ma jehtigux qorti specjalizzata.

Hija kkostitwita minn tliet magistrati professjonali u minn disa’ gurati maghzula bix-xorti minn fost i¢-¢ittadini Francizi.

L-appelli tas-sentenzi ta’ kundanna, mill-prosekuzzjoni u mill-akkuzati misjuba hatja, huma possibbli quddiem Cour d’Assises kkostitwita minn tnax-il gurat
cittadin u tliet magistrati professjonali. L-akkuzat u I-prokuratur generali jistghu jappellaw id-decizjoni moghtija mill-Cour d’Assises, kemm jekk is-sentenza
tkun ta’ kundanna kif ukoll jekk tkun ta’ liberazzjoni. ll-parti ¢ivili tista’ tappella biss fir-rigward tad-danni u I-interessi moghtija mill-gorti.

Sommariju tal-proé¢edura kriminali

Hawn taht ghandek issib sommariju tal-istadji normali ta’ pro¢edura kriminali

L-inkjesta

Din titmexxa mill-pulizija jew mill-gendarmerija, u I-ghan taghha huwa li tikkonstata t-twettiq ta’ ksur tal-ligi, li tigbor il-provi u li tfittex lill-persuni responsabbli.
Din issir taht il-kontroll tal-prokuratur tar-Repubblika. Hija ssir b'mod sistematiku meta I-azzjoni pubblika titnieda mill-Ministeru pubbliku.

B’mod partikolari, jezistu l-inkjesta in flagrante (inkjesta li tinfetah meta jkun se jsehh reat jew meta jkun ghadu kif sehn) u l-inkjesta preliminari maghmula ex
officio minn uffi¢jal gudizzjarju tal-pulizija jew fuq ordni tal-prokuratur tar-Repubblika.

Fil-kazijiet kollha, l-inkjesta hi sigrieta u mhux kontradittorja.

L-investigazzjoni

L-inkjesta mmexxija mill-imhallef inkwirenti ghandha I-ghan li tigbor il-provi ta’ twettiq ta’ ksur tal-ligi u li tfittex lill-persuni responsabbli. Hija tiddetermina jekk
hemmx akkuzi suffi¢jenti biex I-awtur jitressaq quddiem il-qorti. Hija tizgura li I-kaz ikun fi stat li jista’ jigi ggudikat. Hija sigrieta izda I-persuni li jaghmlu parti
mill-pro¢edura ghandhom access ghall-fajl u jistghu jaghmlu talbiet ghal investigazzjonijiet taht ¢erti kundizzjonijiet.

ll-pro¢ess quddiem il-qorti kriminali

ll-fazi tal-pro¢ess quddiem il-qorti kriminali ssehh fuq bazi ta' smigh tal-partijiet waqt proc¢eduri pubblic¢i u verbali. Id-deliberazzjoni tal-imhallfin twassal ghal
decizjoni, li tista’ tigi appellata.

Tista' ssib id-dettalji dwar dawn I-istadji kollha tal-pro¢edura u fuq id-drittijiet tieghek fl-iskedi informattivi. Din I-informazzjoni ma tistax tissostitwixxi |-parir ta’
avukat u ghandha sservi biss bhala gwida.

Ir-rwol tal-Kummissjoni Ewropea

Jekk joghgbok kun af li I-Kummissjoni Ewropea ma ghandha I-ebda rwol fil-proc¢eduri kriminali fl-Istati Membri u ma tistax tassistik jekk ghandek xi Iment.
Dawn I-iskedi informattivi jispjegaw kif ghandek tressaq ilment u lil min ghandek tindirizzah.

Ikklikkja fuq il-links ta’ hawn taht biex issib l-informazzjoni li tehtieg.

1 — Parir minghand avukat

2 — |d-drittijiet tieghi matul l-inkjesta

Id-drittijiet tieghi matul I-arrest preventiv

Id-drittijiet tieghi matul l-interrogazzjoni mal-ewwel dehra

L-istatus tal-persuna interrogata u ta’ xhud assistit minn avukat

L-gheluq tal-investigazzjoni ta' gabel il-process

ll-mandat ta’ arrest Ewropew

It-thejjija tal-process mid-difiza

3 — Id-drittijiet tieghi matul il-pro¢ess

4 — |d-drittijiet tieghi wara I-process

5 — ll-ksur tar-regolamenti tat-traffiku u reati minuri ohra

Links relatati

Id-Drittijiet Tieghek

ll-verzjoni bil-lingwa nazzjonali hija gestita mill-Istat Membru rispettiv. It-traduzzjonijiet saru mis-servizz tal-Kummissjoni Ewropea. Jista' jkun hemm xi tibdil
imdahhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. ll-Kkummissjoni Ewropea ma taccettax responsabbilta jew
kwalunkwe tip ta' tort fir-rigward ta' kull informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz
legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.
1 — Parir minghand avukat

Huwa ferm importanti li wiehed jikseb pariri indipendenti minghand avukat meta jkun involut b’xi mod fi pro¢edura kriminali. L-iskedi informattivi jghidulek
meta u fliema cirkustanzi jkollok id-dritt li tkun rapprezentat minn avukat. Jghidulek ukoll kif I-avukat jista' jassistik. Din I-iskeda informattiva generali
tindikalek kif issib avukat u kif I-ispejjez tal-avukat se jkunu koperti jekk inti ma tkunx tiflah thallashom.

Kif issib avukat

Minbarra fi kwistjonijiet kriminali, I-assistenza ta’ avukat mhijiex obbligatorja izda hija rakkomandata.

L-ghazla hielsa ta’ avukat hija prin¢ipju fundamentali.

Int tkun liberu li taghzel avukat jekk tkun taf b'wiehed partikolari jew inkella titlob li jigi nnominat wiehed ghalik.

Tista’ taghzel avukat permezz tas-sistema "bil-fomm,” jigifieri jekk tkun taf lil xi wiehed int jew jekk xi hadd li jigi minnek jirrakkomandalek wiehed.

Tista’ tikkonsulta I-lista tal-avukati grib ir-residenza tieghek jew fil-Qorti tal-Prim'Istanza tal-belt tieghek, jew fid-diversi kunsilli lokali jew inkella fil-Kamra tal-
Avukati li tinsab I-aktar grib tar-residenza tieghek.

Tista’ wkoll tikkonsulta direttorju telefoniku jew taghmel tiftixa fuq I-internet.

Diversi siti joffru d-direttorji tal-avukati onlajn skont il-qasam ta’ spe¢jalizzazzjoni taghhom:

[" Il-Kunsill Nazzjonali tal-Kamra tal-Avukati (" Conseil National des Barreaux)

[" L-Ordni tal-Kamra tal-Avukati ta’ Parigi (& Ordre des Avocats du Barreau de Paris)

[=" II-Ministeru tal-Gustizzja (" Ministére de la justice)

Diversi Kmamar tal-Avukati jipprovdu wkoll xoghol tal-ghassa fil-Palazz tal-Gustizzja, fil-kunsilli lokali jew fil-Maisons de justice et du Droit (fic-Centri ta'
informazzjoni legali u guridika).

Jekk int mizmum taht arrest, hemm diversi possibilitajiet biex taghzel avukat.

Xi listi ta’ avukati jitwahhlu gewwa |-habsijiet.

Assocjazzjonijiet li jintervjenu fi¢-Centri ta’ detenzjoni jistghu jirrakkomandawlek u jghinuk taghzel avukat. (Osservatorju Internazzjonali tal-Habsijiet -
Observatoire International des Prisons, Assocjazzjoni tal-Vizitaturi tal-Habsijiet - Association des Visiteurs de Prisons...).

Is-servizzi ta’ konsulenza tal-pajjiz tal-origini tieghek jistghu jghinuk taghzel avukat.

Tista” wkoll titlob lill-President tal-Kamra tal-Avukati tal-gurisdizzjoni li tinsab fiha, sabiex jaghzillek avukat tal-ghajnuna legali biex jassistik.

Kif thallas ghal avukat

Jekk tirrikorri ghand avukat, trid thallas ghalih. Id-drittijiet tal-avukati mhumiex fissi u jigu stabbiliti permezz ta’ ftehim bejnietkom.

Tista’ tiffirma ftehim dwar id-drittijiet tal-avukat li huwa intitolat jitolbok il-hlas ta’ garanzija matul ir-rapprezentazzjoni fil-kaz tieghek.

Madanakollu, jekk ir-rizorsi tieghek huma ingas minn ¢ertu livell, tista’, f'¢erti kundizzjonijiet, tibbenefika mill-E" ghajnuna legali.

Ghalhekk, skont id-dhul tieghek, I-Istat jista’ jhallas parti jew is-somma shiha mill-ispejjez tal-avukat mahtur mill-ghajnuna legali. Jekk ma tistax tibbenefika
mill-ghajnuna legali, il-hatra tal-avukat mill-ghajnuna legali tinbidel fhatra personali u ghaldagstant tkun trid tiffissa t-total tad-drittijiet dovuti mal-avukat.
F’kaz li tkun tibbenefika minn hlas parzjali biss, int trid thallas id-drittijiet totali dovuti li jkun jifdal lill-avukat.

Il-verzjoni bil-lingwa nazzjonali hija gestita mill-Istat Membru rispettiv. It-traduzzjonijiet saru mis-servizz tal-Kummissjoni Ewropea. Jista' jkun hemm xi tibdil
imdannal fl-original mill-awtoritd nazzjonali kompetenti li jkun ghadu ma jidhirx fit-traduzzjonijiet. lI-Kummissjoni Ewropea ma tac¢c¢ettax responsabbilta jew
kwalunkwe tip ta' tort fir-rigward ta' kull informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz
legali sabiex ticcekkja r-regoli dwar id-drittijiet tal-awtur ghall-Istati Membri responsabbli minn din il-pagna.

Izvorna jezi¢na inacica ove stranice IEI nedavno je izmijenjena. Nasi
prevoditelji trenutacno pripremaju jezicnu inacicu koju vidite.

— |d-drittijiet tieghi matul l-inkjesta u l-investigazzjoni u qabel ma t-tribunal/il-gorti jibda jisma' I-kawza
X'inhu l-iskop tal-inkjesta u tal-investigazzjoni kriminali?
L-inkjesta gudizzjarja hija I-investigazzjonijiet kollha li jsiru mill-pulizija fir-rigward tat-twettiq ta’ reat taht il-kontroll ta’ magistrat tal-ordni gudizzjarja.
L-inkjesta gudizzjarja tista’ ssir barra I-qafas tal-investigazzjoni u tikkonsisti fil-konstatazzjoni ta’ reati, fil-gbir tal-provi u t-tiftix ta’ min wettaq ir-reat.

Issir distinzjoni bejn I-inkjesta in flagrante u l-inkjesta preliminari. L-ewwel wahda hi implimentata ghal reati li ged isehhu jew |li ghadhom kif sehhew u taghti
setghat kbar ta’ impozizzjoni lill-pulizija. It-tieni wahda ssir fil-kazijiet I-ohra kollha. Permezz ta’ testi legizlattivi recenti ir-regim li inizjalment kien inqas
imponenti avvi¢ina ruhu notevolment lejn dak tal-inkjesta in flagrante.

F’kazijiet aktar ikkumplikati, tista’ ssir ukoll fil-qafas tal-investigazzjoni preparatorja u tkun tikkonsisti fl-ezekuzzjoni tad-delegazzjonijiet tal-imhallef inkwerenti.
L-ghan specifiku tal-investigazzjoni hu li tiddetermina jekk jezistux bizzejjed provi biex I-awtur ta’ reat jitressaq quddiem qorti u jekk ikun hemm bzonn, tizgura
li I-kaz ikun fi stat i jista’ jigi ggudikat.

Hija obbligatorja biss f'kazijiet kriminali.

Liema huma l-istadji tal-inkjesta u tal-investigazzjoni?

Tista’ tinfetah inkjesta in flagrante meta jkun se jitwettaq reat jew jekk ikun ghadu kif twettaq, jew meta jkun hemm is-suspett li persuna hija komplici fit-twettiq
ta'reat. It-tul ta’ din I-inkjesta hu ta’ tmient ijiem, u tista’ tigi mgedda, taht ¢erti kundizzjonijiet, mill-prokuratur tar-Repubblika ghal tul massimu ta’ tmient ijiem
ohra.

B’'mod partikolari, matul I-inkjesta in flagrante, I-uffi¢jal tal-pulizija gudizzjarja jista’ jmur fuq il-post tar-reat, jaghmel sejbiet materjali, jissekwestra l-oggetti jew
il-materjali kollha utli sabiex tinkixef il-verita, jipperkwizixxi r-residenzi ta’ persuni mifhuma komplici fit-twettiq tar-reat jew izomm dokumenti u informazzjoni
relattivi ghall-fatti, jisma’ lill-persuni kollha i jistghu jaghtu rendikonti dwar il-fatti, jew jgieghed taht arrest preventiv persuna suspettata li hija komplici fit-
twettiq tar-reat.

Fil-qafas tal-inkjesta preliminari, l-uffi¢jal tal-pulizija gudizzjarja javza lill-prokuratur tar-Repubblika meta jidentifika I-awtur potenzjali tar-reat.

Wagqt I-investigazzjoni, l-imhallef li jigbor I-elementi inkriminanti u u dawk ezoneranti kollha,jipprocedi ghall-atti kollha li jidhru utli biex tinstab il-verita. Hu jista’
jlesti dawn I-atti ex officio, jew fuq talba tal-prokuratur tar-Repubblika jew tal-partijiet (perezempju access fuq il-post, smigh ta’ xhieda, perkwizizzjonijiet ...).
Ie-¢ahda tal-imhallef trid tkun motivata u tista’ tkun soggetta ghal rikors gudizzjarju.

Fil-qafas tal-ittri rogatoriji, I-imhallef inkwerenti jista’ jiddelega t-twettiq ta’ dawn I-atti lill-ufficjali tal-pulizija udizzjarja.

Meta jidhirlu li I-investigazzjoni tkun lesta, I-imhallef inkwerenti jgharraf fl-istess hin lill-partijiet u lill-avukati taghhom. Imbaghad, il-prokuratur tar-Repubblika u
I-partijiet ikollhom xahar, jekk il-persuna tkun akkuzata, jew tliet xhur fkaz kuntrarju, biex jaghmlu l-osservazzjonijiet jew it-talbiet motivati taghhom lill-imhallef
inkwerenti.



Fi tmiem dan il-perjodu, il-prokuratur ikollu ghaxart ijiem (jekk il-persuna interrogata tinzamm taht arrest) jew xahar (jekk le) biex jaghmel it-talbiet jew I-
osservazzjonijiet addizzjonali tieghu fir-rigward tal-elementi komunikati lill-imhallef inkwerenti.

L-imhallef inkwerenti b’hekk johrog:

jew digriet li mhux ser jittiehdu passi ulterjuri jekk iqis li I-fatti li sab la jikkostitwixxu reat, la delitt, u I-angas kontravenzjoni jew jekk |-awtur tal-fatti ghadu
mhuwiex maghruf, jew jekk mhemmx bizzejjed provi kontrih,

jew digriet ta’ rinviju (fkaz ta’ delitti u kontravenzjonijiet) jew I-att ta' akkuza (fil-qasam kriminali) jekk ikun hemm provi suffi¢jenti tar-reat kontra I-persuna
investigata.

Id-drittijiet tieghi matul l-inkjesta u l-investigazzjoni

Id-drittijiet tieghi matul l-arrest (1)

Id-drittijiet tieghi waqt I-interrogazzjoni mal-ewwel dehra (2)

L-istat ta’ persuna interrogata u ta’ xhud assistit (3)

L-gheluq tal-investigazzjoni (4)

Il-mandat ta’ arrest Ewropew (5)

It-thejjija tal-process mid-difiza (6)

|d-drittijiet tieghi matul I-arrest (1)

Jekk int issuspettata li kont komplici fit-twettiq ta’ reat, I-ufficjal tal-pulizija gudizzjarja jista’ jzommok taht arrest preventiv. Dwar dan irid jgharraf, sa mill-bidu
ta’ din id-decizjoni, lill-prokuratur tar-Repubblika jew lill-imhallef inkwerenti, skont il-kaz.

Fil-kaz ta' ksur komuni tal-ligi, li fir-rigward tieghu ma tistax tinzamm ghal aktar minn 24 siegha, perjodu li jista’ jigi estiz ghal darba biss ghal perjodu ta’ 24
siegha ohra, mill-prokuratur tar-Repubblika fil-gafas tal-inkjesta gudizzjarja, jew mill-imhallef inkwerenti fil-qafas tal-investigazzjoni.

Madanakollu, hemm tipi derogatorji ta’ arrest preventiv. Fir-rigward ta’ delinkwenza jew kriminalita organizzata, traffikar ta’ drogi jew terrorizmu, il-perjodu tal-
arrest preventiv huwa itwal. Barra minn hekk, b’mod generali, il-kundizzjonijiet ta’ tqeghid taht arrest preventiv u I-possibbilta ta’ estensjoni ta’ din il-mizura
huma implimentati aktar strettament fil-kaz ta' minorenni.

In-nuqqgas ta’ harsien tal-perjodu tal-arrest preventiv jista’ jwassal ghall-annullament ta’ din il-mizura u tal-atti sussegwenti li jkunu bbazati fugha.

X'jghiduli matul I-arrest preventiv?

Id-drittijiet tal-persuna taht arrest preventiv huma drittijiet fundamentali. Trid tkun infurmat/a immedjatament bin-natura tar-reat li wassal ghall-investigazzjoni,
b'kemm se ddum il-kustodja u bid-drittijiet tieghek. Din I-informazzjoni trid tkun ikkomunikat lilek flingwa li tista’ tifhem. Ghaldagstant, tista’ tibbenefika minn
servizzi ta’ interpretu minghajr hlas.

In-notifika u I-fatt li inghatat I-informazzjoni jitnizzlu fil-verbal.

Id-dritt i titlob li jkun hemm persuna qariba tieghek

Ghandek id-dritt i titlob li tigi persuna gariba tieghek (persuna li generalment tghix maghha, qarib fil-linja diretta, xi hadd minn hutek, jew min jimpjegak). Jigu
kkuntattjati bit-telefon mill-uffi¢jal tal-pulizija gudizzjarja fi zmien tliet sighat minn meta titgieghed taht arrest preventiv.

Id-dritt |i tikkonsulta tabib

Ghandek id-dritt li taghmel ezami mediku matul I-24 siegha ta’ kustodja. It-tabib jintghazel mill-uffi¢jal tal-pulizija gudizzjarja jew mill-prokuratur tar-Repubblika.
Id-dritt li titlob konsulenza ta’ avukat

Tista’ titlob sabiex tikkonsulta avukat ghal mhux iktar minn 30 minuta. Din il-konsulenza hija kunfidenzjali. L-avukat ikun jista’ jifformula xi osservazzjonijiet bil-
miktub i jitnizzlu fl-atti processwali.

Tista’ taghzel avukat jekk taf lil xi wiehed, jew titlob i jinhatarlek avukat mill-President tal-Kamra tal-Avukati (imsejjah l-avukat “mahtur mill-qorti”).

F’kaz ta’ tqeghid taht arrest preventiv ghal ksur komuni tal-ligi, tista’ tikkonsulta mal-avukat tieghek sa mill-bidu tal-arrest, u jekk I-arrest ikun soggett ghal
estensjoni, mill-bidu taghha.

Madanakollu, jekk titgieghed taht arrest preventiv ghal reat li ghandu x’jagsam ma’ delinkwenza jew kriminalita organizzata, ma' traffikar ta’ drogi jew ma’
attivita terroristika ma tkunx tista’ tikkonsulta ma’ avukat gqabel jghaddu 48 jew 72 siegha..

L-uffi¢jal tal-pulizija gudizzjarja ikun wettaq I-obbligi tieghu meta jkun ghamel dak kollu li jista’ sabiex tikkuntattja avukat.

Id-dritt li tibga’ sieket/siekta

Inti ma tigix infurmat b’dan id-dritt mill-uffi¢jal tal-pulizija gudizzjarja, madanakollu, inti ghandek il-liberta li Zzomm sieket/siekta u li ma tinkriminax lilek innifsek.
Id-dritt [ titlob li I-konsulat tal-Istat ta¢-¢ittadinanza tieghek ikun infurmat dwar l-arrest tieghek

Xjigri jekk jien ma naqbilx mal-mod kif gew traskritti l-istqarrijiet tieghi?

Tista’ tirrifjuta li tiffirma I-istqarrija bil-miktub.

Xijista’ jigri wara l-arrest preventiv?

ll-prokuratur tar-Repubblika jew I-imhallef inkwerenti, skont il-kaz, jista’ jtemm I-arrest fi kwalunkwe mument. Tista’ tithalla titlaq jew, jekk tkun imgieghed
/imgieghda taht arrest preventiv matul inkjesta gudizzjarja, titressaq jew quddiem imhallef inkwerenti ghall-ftuh ta’ stharrig gudizzjarju, jew quddiem qorti
kriminali.

Jekk jinfetah stharrig gudizzjarju, wara I-interrogatorju tal-ewwel dehra, tista’ tigi interrogat/a jew tibbenefika minn stat ta’ xhud assistit. Jekk int tigi interrogat
/a, tista’ tinghata I-liberta kundizjonata jew tinzamm taht arrest preventiv.

Jekk tidher quddiem Qorti Kriminali, din tista’ tiggudika |-kaz immedjatament, jekk dan ikun possibbli, kif ukoll tista’ taghtik perjodu biex tipprepara d-difiza
tieghek fuq talba tieghek. F’dan il-kaz tkun trid tittiehed decizjoni dwar id-detenzjoni tieghek, jigifieri jew titgieghed taht arrest preventiv jew tinghata I-liberta
kondizzjonata.

Nintalab naghti I-marki tas-swaba’, kampjuni tad-DNA jew likwidi ofira tal-gisem? X'inhuma d-drittijiet tieghi?

Jekk int xhud jew persuna suspettata fi procedura kriminali, tista’, wara awtorizzazzjoni mill-prokuratur tar-Repubblika, tkun soggett ghat-twettiq ta’ proceduri
ta’ tehid estern ta' kampjuni (partikolarment ta’ tehid tas-saliva ghal skopijiet ta’ analizi tal-identita tad-DNA tieghek) u ta’ identifikazzjoni (partikolarment it-
tehid tal-marki tas-swaba’, tal-pala tal-id jew ritratti tieghek).

Tista’ tirrifjuta: madankollu, il-pro¢eduri msemmija jitwettqu fkundizzjonijiet legali, u r-rifjut li tikkonforma mat-talbiet li jsirulek, f'¢erti kazijiet huwa reat
kundannabbli b’piena ta’ sena (1) habs u multa ta’ EUR 15 000.

Nista’ nkun soggett/a ghal perkwizizzjoni fuq il-gisem?

Generalment, |-uffi¢jal tal-pulizija gudizzjarja jwettaq perkwzizzjoni tas-sigurta fuq il-gisem (taptip minimu fuq il-hwejjeg) bil-ghan li jigi zgurat li ma ghandek I-
ebda oggett li jista’ jkun ta’ periklu ghalik stess jew ghal haddiehor.

Ghal ragunijiet ta’ sigurta jew ghall-htigijiet tal-investiazzjonijiet, I-uffi¢jal tal-pulizija jista' jawtorizza li ssirperkwizizzjoni fuq il-gisem li tikkonsisti fit-tnehhija
kompleta jew parzjali tal-hwejjeg. Jekk il-perkwizizzjoni tkun interna, dan jista’ jsir biss minn tabib.

Dawn il-pro¢eduri jistghu jsiru biss minn ufficjal tal-pulizija gudizzjarja tal-istess sess bhalek.



L-oggetti kollha mnehhija jintraddu lura u jinghatawlek fi tmiem l-arrest tieghek jekk tigi lliberat.

Jistghu jaghmlu perkwizizzjoni fdari, fil-post tax-xoghol tieghi, fil-kkarozza tieghi, e¢¢.?

Tista’ ssir perkwizizzjoni biss bejn is-6:00 u d-21:00. Madanakollu, perkwizizzjoni li tkun bdiet qabel id-21:00 tista’ tibga’ ghaddejja matul il-lejl.

Huma permessi xi derogi fil-kaz ta' reati ta’ kriminalita organizzata, ta’ terrorizmu, ta’ prostituzzjoni u ta’ traffikar ta’ drogi, taht il-kontroll ta’ magistrat.
ll-perkwizizzjoni tista’ ssir fir-residenzi kollha fejn jistghu jinstabu oggetti li jkunu utli biex tinkixef il-verita.

Tista’ tkun ir-residenza tieghek jew dik ta’ persuna ohra li jista' jkollha xi oggetti relatati mar-reat.

Residenza ffisser il-post fejn il-persuna ghandha I-istabbiliment ewlieni taghha izda wkoll il-post, kemm jekk tghix fih jew le, fejn il-persuna ghandha d-dritt
tghid li dik hi darha.

Ghalhekk, id-diversi residenzi (kamra f'lukanda, perezempju) u |-binjiet separati taghhom huma kkunsidrati bhala residenzi.

Il-kuncett ta’ residenza jithalla fid-diskrezzjoni tal-imhallef. Ghaldagstant, ghalkemm bi prin¢ipju vettura ma titgisx bhala residenza, din tigi titgies residenza
jekk isservi bhala post fejn wiehed jghix.

Nista' nappella?

In-nuqqas ta’ rispett tal-formalitajiet imsemmija hawn fuq jikkostitwixxi ksur tad-drittijiet tad-difiza u jista’ jkun soggett ghal pro¢edura ta’ annullament tal-
perkwizizzjoni u ghal sekwestri.

Informazzjoni gudizzjarja : id-drittijiet tieghi matul l-interrogazzjoni mal-ewwel dehra (2)

L-ghan tas-seduta tal-ewwel dehra huwa li jkollok I-opportunita li titkellem dwar il-fatti li bihom inti tinsab mixli.

L-imhallef inkwerenti, wara li jikkonferma I-identita tieghek, ifakkrek dwar il-fatti pprezentati u I-kwalifika uridika taghhom.

L-imhallef inkwerenti jinfurmak bid-drittijiet tieghek:

Ghandek id-dritt Ii jkollok interpretu awtorizzat,

Ghandek id-dritt ghall-assistenza ta’ avukat (maghzul jew appuntat).

Tista’ tipprezenta ruhek f'din l-udjenza assisit mill-avukat tieghek u mbaghad isirlek I-ezami dak il-hin. F’kaz kuntrarju, I-imhallef inkwerenti jrid jinfurmak mill-
gdid dwar id-dritt tieghek li tkun assistit, jekk ikun hemm bzonn minn avukat appuntat.

Jekk taghzel li tkun assistit minn avukat, dan tal-ahhar jista’ jikkonsulta I-fajl u jkellmek dwaru taht certi kundizzjonijiet.

Ghandek id-dritt li tibqa’ sieket/siekta.

Jekk il-fatti li int akkuzat bihom jikkostitwixxu delitt, tkun soggett/a ghal interrogatorju awdjovizwali.

Nista’ nwiegeb hati/hatja qabel il-proc¢ess ghall-kapijiet kollha ta' akkuza jew ghal uhud minnhom?

Tista’ tammetti I-fatti kollha jew inkella parti minnhom biss. Hija kwistjoni ta’ strategija li jagbillek tiddiskuti mal-avukat tieghek.

ll-kapijiet tal-akkuza/tal-imputazzjoni jistghu jigu modifikati qabel il-pro¢ess?

Matul I-investigazzjoni, li ssir biex jigu stabbiliti fatti inkriminanti jew ezoneranti, il-fatti Ii jkollu quddiemu I-imhallef inkwerenti jistghu jigu mmaodifikati fil-
kwalifika guridika taghhom (korrezzjoni, kriminalizzazzjoni).

Jekk, matul l-investigazzjoni, jigu skoperti reati godda, fuq talba tal-prokuratur tar-Repubblika I-imhallef ikun jista’ jiggudika fuq il-fatti I-godda.

Nista’ nigi akkuzat b’reat li diga gejt ipprocessat ghalih fi Stat Membru iehor?

Jekk gejt ipproc¢essat fi Stat Membru iehor, izda ma tkunx ghadha nghatat sentenza, tista’ tigi interrogat dwar dawn il-fatti fit-territorju Franciz.

Min-naha I-ohra, jekk ikun hemm sentenza dwar dawn il-fatti fi Stat Membru iehor, ma tistax, skont il-prin¢ipju non bis in idem (ma tistax tigi ggudikat darbtejn
fuq l-istess fatti) tkun ipproc¢essat u lanqas iggudikat fi Franza.

Nigi infurmat dwar ix-xhieda li se jixhdu kontrija u bil-provi eZistenti kontrija?

Skont il-prin¢ipju tal-kontradittorju, I-elementi kollha tal-provi (xhieda, elementi materjali) ghandhom jigu kkomunikati lilek biex thejji bl-ahjar mod id-difiza
tieghek u sabiex tipprezenta l-osservazzjonijiet tieghek.

Dawn I-elementi jkunu jidhru fil-fajl li tista’ tikseb kopja tieghu permezz tal-avukat bhala intermedjarju tieghek wara awtorizzazzjoni mill-imhallef.

Int u l-avukat tieghek ma tistghux tghaddu din I-informazzjoni lil persuni terzi ghax tkunu ged tipperikolaw is-segretezza tal-investigazzjoni.

Nigi mistogsi ghal informazzjoni dwar il-kondotta tieghi?

Huwa obbligatorju li fl-atti tal-pro¢ess ikun hemm kopja tal-kondotta tieghek.

Jien cittadin ta’ paijjiz iehor. lrrid inkun prezenti matul l-investigazzjoni?

Minhabba I-obbligi li jistghu jigu stabbiliti meta tinghata I-liberta kundizzjonata, ma tistax tohrog mit-territorju Franciz matul il-procedura tal-investigazzjoni.
L-istat ta’ persuna interrogata u ta’ xhud assistit (3)

Meta jitlesta I-ezami tal-ewwel dehra, l-imhallef inkwerenti, jinnotifikak bl-akkuzi migjuba kontrik, jew jaghtik I-istatus ta’ xhud assistit.

L-akkuza tfisser li kontrik hemm indizji gravi jew konsistenti li jimplikaw li inti kont kompli¢i fit-twettiq ta’ reat. Inti tkun parti mill-pro¢ess kriminali, li mhuwiex il-
kaz meta wiehed ikun xhud assistit.

Min-naha I-ohra, l-istat ta’ xhud assistit ifisser li hemm xi provi izda mhumiex bizzejjed biex ikunu gustifikati I-akkuzi migjuba kontrik. Ghalhekk, ghalkemm ma
tkunx parti mill-process kriminali, ix-xhud assistit xorta wahda jkollu ac¢ess ghall-fajl, jibbenefika mid-drittijiet tad-difiza u jista’ jitlob it-twettiq ta’ ¢ertu numru
ta’ atti lill-imhallef inkwerenti.

Dawn iz-zewg stati jirrizultaw f'konsegwenzi differenti. ll-persuna interrogata biss tista’ tigi rilaxxata, fuq decizjoni motivata tal-imhallef, bil-liberta
kundizzjonata (u ghaldagstant, ma tkunx tista’ tohrog mit-territorju) jew tinzamm taht arrest preventiv u hi biss tkun tista’ titressaq quddiem qorti.

Imbaghad tkun tista’ titlob i tigi liberata.

Jekk tibbenefika mill-istat ta’ xhud assistit, tista’ titlob, fi kwalunkwe mument tal-pro¢edura, li tinghata I-istat ta’ persuna interrogata.

X'inhuma I-kundizzjonijiet tal-liberta kundizzjonata (contréle judiciaire)?

Tista’ tinghata I-liberta kkundizjonata meta |-piena mahsuba tkun piena ta’ prigunerija jew piena aktar harxa.

Dan hu mehtieg minhabba n-necessitajiet tal-investigazzjoni (perezempju biex jigi evitat li tahrab lejn pajjiz barrani) jew bhala mizura ta’ sigurta (biex
perezempju jigi evitat li tiltaqa” mal-vittma). ll-parti I-kbira tal-mizuri mehuda meta tinghata I-liberta kundizzjonata ghandhom I-ghan li jipprevjenu li l-awtur tar-
reat jahrab.

Din il-mizura tista’ tintemm fi kwalunkwe mument, wara decizjoni tal-imhallef inkwerenti, fuq talba tal-prokuratur tar-Repubblika jew fuq talba tieghek.

Jekk taghmel din it-talba, I-imhallef inkwerenti jrid jaghti d-decizjoni tieghu fi zmien hamest ijiem.

Jekk tiddeciedi li tongos mill-obbligi tal-liberta kundizzjonata, ikun hemm ir-riskju li titpogga taht arrest preventiv.

Finalment, tista’ tikkontesta d-decizjoni li tinghatalek il-liberta kondizzjonata permezz ta’ appell quddiem ix-chambre de l'instruction.

X'inhuma I-kundizzjonijiet biex tinzamm taht arrest preventiv?

Biex tinzamm taht arrest preventiv, trid tkun prevista piena ta’ ¢erta gravita: piena kriminali jew piena korrettiva ta’ tliet snin prigunerija jew iktar.

Trid tkun tikkostitwixxi I-uniku mod biex ikunu ppreservati I-prova jew I-indizji materjali necessariji biex tinkixef il-verita, tigi evitata pressjoni fuq ix-xhieda jew il-
vittmi kif ukoll fuq il-familji taghhom, jigi evitat ftehim minn taht kontra I-ligi bejn il-persuna investigata u I-koawturi jew il-kompli¢i, tigi protetta |-persuna



investigata, int tiggarantixxi d-disponibbilta tieghek ghall-gustizzja, jintemm ir-reat jew jigi evitat li jerga’ jitwettaq, u fkazijiet kriminali, biex jintemm il-periklu
eccezzjonali u persistenti ghall-ordni pubbliku li jirrizulta mill-gravita tar-reat.

Tista’ tikkontesta |-ordni ta’ arrest preventiv fi zmien ghaxart (10) ijiem minn meta tigi notifikata, permezz ta’ dikjarazzjoni maghmula lill-kap gwardjan tal-habs
li fih tkun ged tinzamm jew fir-registru tal-gorti li tkun tat din id-decizjoni.

L-gheluq tal-investigazzjoni (4)

L-investigazzjoni tinghalaq permezz ta’ ordni. Dawn l-ordnijiet jistghu jkunu differenti.

Digriet li mhux ser jittiehdu passi ulterjuri

L-imhallef jista’ jaghti digriet li mhux ser jittiehdu passi ulterjuri ghaliex ma hemmx bizzejjed provi migjuba kontrik. Jista’ jkun totali jew parzjali.

Jekk jinghata digriet li mhux ser jittiehdu passi ulterjuri, I-imhallef inkwerenti jaghti digriet ta’ rinviju jew johrog att ta’ akkuza ghall-parti I-ohra tal-fatti.

Jekk int tkun soggett/a ghal digriet li mhux ser jittiehdu passi ulterjuri totali u jekk taht arrest preventiv, tinheles u tinghata lura l-oggetti sekwestrati.

Ghandek il-possibbilta li tiftah pro¢edura biex tinghata kumpens.

Madakollu oqghod attent/a ghax il-parte civile tista’ tappella kontra dan id-digriet fi zmien ghaxart (10) ijiem minn mindu tkun innotifikata fir-registru tal-qorti li
tkun tat id-decizjoni.

Id-digriet ta’ rinviju

Jekk I-imhallef jidhirlu i ghandu akkuzi suffi¢jenti kontrik, jista” jiddeciedi li jressqek quddiem il-qorti.

Jekk tkun inghataijt il-liberta kundizzjonata jew tkun taht arrest preventiv, dawn jintemmu permezz tad-digriet.

Madanakollu, permezz ta’ digriet gdid, b'motivazzjoni specifika, I-imhallef jista’ jiddeciedi li jzomm dawn il-mizuri, izda mhux ghal iktar minn xahrejn. Jekk
wara dan il-perjodu ma tkunx ghadek dehert quddiem qorti kompetenti, int tigi lliberat/a.

Permezz ta’ digriet immotivat li jistabbilixxi li hu impossibbli li tkun gudikat/a fi zmien xahrejn, I-imhallef jista’, “Fkaz e¢¢ezzjonali” biss, jordna zewg
estensjonijiet ta’ xahrejn kull wahda. Jekk fi tmiem il-perjodu ta’ sitt xhur, tkun ghadek ma gejtx iggudikat/a, int tigi lliberat/a.

M'hemmx appell minn dan id-digriet minbarra fkaz fejn int tahseb li I-fatti li ser jitressqu quddiem il-qorti kriminali jikkostitwixxu reat li ghandu jkun soggett
ghal ordni tal-att ta' akkuza quddiem il-Cour d’Assise. Dan il-mezz ta’ rikors huwa miftuh ukoll ghall-parte civile.

Id-diriet tal-akkuza

Dan jinghata mill-imhallef inkwerenti f'kazijiet kriminali.

Jekk inti tkun inghataijt il-liberta kkundizzjonata meta I-imhallef jaghti dan id-digriet, inti zzomm I-istat tieghek.

Bhala persuna akkuzata, ghandek id-dritt li tappella minndan id-digriet.

ll-mandat ta’ arrest Ewropew (5)

Il-mandat ta’ arrest Ewropew huwa proc¢edura intiza li tiehu post il-procedura ta’ estradizzjoni bejn I-Istati Memobri.

Hija decizjoni gudizzjarja mahruga minn Stat Membru tal-Unjoni Ewropea, sabiex il-persuna mifittxija li kontriha trid tinfetah pro¢edura kriminali tigi arrestata u
tkun sottomessa minn Stat Membru iehor jew inkella sabiex din il-persuna tiskonta piena jew mizura ta’ sigurta li tirrestringi I-liberta.

Kull Stat Membru jista’ jadotta I-mizuri ta’ zamma necessarji u proporzjonati kontra persuna mfittxija.

Meta |-persuna mfittxija tigi arrestata, ghandha d-dritt li tigi infurmata dwar il-kontenut tal-mandat kif ukoll li tibbenefika mis-servizzi ta’ avukat u ta’ interpretu.
Fi kwalunkwe kaz, I-awtorita gudizzjarja ezekuttiva ghandha d-dritt li tiddeciedi li zzomm il-persuna f'detenzjoni jew li thalliha fil-liberta taht certi kundizzjonijiet.
Sakemm tittiehed decizjoni, l-awtorita gudizzjarja ezekuttiva tipprocedi ghas-smigh tal-persuna kkonéernata. Aktar tard matul is-sittin gurnata ta’ wara I-
arrest, l-awtorita gudizzjarja ezekuttiva trid tiehu decizjoni definittiva dwar I-ezekuzzjoni tal-mandat ta’ arrest Ewropew. Imbaghad, immedjatament tinnotifika
lill-awtorita emittenti bid-decizjoni mehuda. Madanakollu, meta I-informazzjoni kkomunikata ma tkun bizzejjed, I-awtorita gudizzjarja ezekuttiva tista’ titlob lill-
awtorita emittenti biex taghti xi informazzjoni addizzjonali.

Il-perjodu kollu ta’ detenzjoni relatat mal-mandat ta’ arrest Ewropew irid jitnaggas miz-zmien totali impost li fih tkun mi¢huda I-liberta li eventwalment.
It-thejjija tal-process mid-difiza (6)

Ir-relazzjoni mal-avukat tieghek hi bbazata fuq relazzjoni ta’ kunfidenzjalita reciproka — din hija I-persuna li inti tista’ tafda. Ghaldagstant, huwa marbut bis-
sigriet professjonali.

Ghalhekk, stagsih il-mistogsijiet kollha li jkunu ged ihassbuk u stagsih biex jispjegalek id-dettalji kollha sabiex jigi evitat in-nugqgas ta’ fehim.

Matul I-ewwel laggha mieghu, aghtih id-dokumenti u I-informazzjoni kollha marbuta mal-kaz tieghek sabiex ikun jista’ jhejji d-difiza tieghek fl-aqwa
kundizzjonijiet possibbli.

Iddiskuti I-mistogsijiet li jiguk frasek, I-aktar dawk i jikkon¢ernaw I-andament tal-procedura, l-istrategija li ghandha tigi adottata rigward I-ghazla tal-procedura
jew anki t-tip ta’ mistogsijiet li aktarx li se tkun mistogsi mill-magistrati responsabbli mill-fajl tieghek.

Tahsibhiex darbtejn biex tistagsih dwar I-ezitu tal-procedura, il-pieni li tista’ tinghata u dwar kif dawn jistghu jinghataw.

L-ahhar aggornament: 06/12/2021

ll-verzjoni bil-lingwa nazzjonali hija gestita mill-Istat Membru rispettiv. It-traduzzjonijiet saru mis-servizz tal-Kummissjoni Ewropea. Jista' jkun hemm xi tibdil
imdahhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. Il-Kkummissjoni Ewropea ma ta¢cettax responsabbilta jew
kwalunkwe tip ta' tort fir-rigward ta' kull informazzjoni jew dejta li tinsab jew li hemm referenza ghaliha f'dan id-dokument. Jekk joghgbok irreferi ghall-avviz
legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.

Jekk inti persuna adulta, u tammetti I-akkuzi migjuba kontrik, u jekk huwa kaz ta’ reat punibbli b’multa jew bi prigunerija ghal massimu ta’ hames snin, allura
tista’ tibbenefika mill-pro¢edura msejha “comparution immédiate sur reconnaissance préalable de culpabilité” (dehra immedjata wara I-ammissjoni preliminari
ta’ htija”. Bilfors ghandek tkun assistit minn avukat. Din il-pro¢edura veloc¢i tippermettilek li tibbenefika minn pieni ingas stretti.

Fejn isehh il-proc¢ess?

ll-kompetenza tal-gorti tiddependi mit-tip ta’ reat u mill-gurisdizzjoni territorjali. Ghall-kontravenzjonijiet, ikunu kompetenti t-Tribunal tal-Pulizija (tribunal de
police) jew il-Qorti Distrettwali (juridiction de proximité) tal-post fejn sehhew il-fatti, jew tal-post fejn tghix.

F’kaz ta’ reat, tkun kompetenti I-Qorti Kriminali (tribunal correctionnel) tal-post fejn sehhew il-fatti, ta’ fejn tghix jew ta’ fejn gejt arrestat.

Fl-ahhar nett, fkaz ta’ delitt, tkun kompetenti |- Cour d’Assises tal-post fejn sehhew il-fatti, ta’ fejn tghix jew ta’ fejn gejt arrestat.

ll-process kriminali hu verbali u pubbliku. F’kazijiet e¢¢ezzjonali, il-process jinstema’ bil-bibien maghlugin, fkaz ta’ reati minn minorenni, jew fuq talba tal-
vittma f'kazijiet ta’ stupru, torturi jew atti barbari, flimkien ma’ aggressjoni sesswali.

F’kazijiet kriminali u kontravenzjonijiet, id-decizjonijiet jittiehdu minn imhallef professjonali wiehed jew aktar, filwaqt li I-Cour d’assises, komposta minn disa
gurati ¢ittadini u tliet magistrati professjonali, tiehu decizjonijiet abbazi tal-maggoranza kkwalifikata ta’ tmien persuni.

Jistghu jigu mmodifikati I-kapijiet tal-akkuza/tal-imputazzjoni matul il-pro¢ess?

II-Qorti tiehu konjizzjoni biss tal-fatti spjegati fl-att tal-akkuza. Ma tistax tikkunsidra fatti ohra.



Madanakollu, il-gorti ghandha d-dritt li tikkwalifika mill-gdid il-fatti li jitressqu quddiemha, matul is-smigh, bil-kundizzjoni li inti tkun stajt tipprezenta I-
osservazzjonijiet tieghek dwar dawn il-kapijiet tal-akkuza I-godda. Jekk din il-kwalifikazzjoni mill-gdid timplika estensjoni tar-rinviju tal-pro¢ess minhabba fatti
godda, int trid taccetta li tidher volontarjament ghal dawn il-fatti.

Fi Franza |-pro¢edura li fiha wiehed iwiegeb hati ma tezistix. Huwa biss possibbli, f'¢erti reati, li gabel il-process titlob sabiex tibbenefika mill-proc¢edura ta’
dehra wara ammissjoni preliminari ta’ htija. Jekk taghmel xi ammissjonijiet, dawn ikunu soggetti ghal dibattiti u jithallew ghad-decizjoni tal-imhallfin, bhal kull
prova ohra.

Xinhuma d-drittijiet tieghi matul il-pro¢ess?

ll-prezenza tieghek hija obbligatorja matul il-process kollu. Minghajr raguni valida, tkun iggudikat fl-assenza tieghek, sakemm it-tribunal ma jaccettax li
jirrinvija s-smigh ghal meta tigi lura. 1zda t-tribunal mhuwiex obbligat li jilga’ din it-talba. Madanakollu, jekk I-avukat tieghek huwa prezenti, huwa jkun jista’
jinstema’ u jirrapprezentak. F’kazijiet kriminali, jista’ jinhareg mandat ta’ arrest kontrik.

Fi Franza, il-possibbilta li tirrikorri ghal konferenza bil-vidjo hija prevista ghas-smigh ta’ xhieda, ta’ partijiet ¢ivili u ta’ esperti biss.

Jekk ma tifhimx il-lingwa tal-Qorti, ikun jista’ jigi assenjat interpretu ex officio ghalik.

L-assistenza ta’ avukat hija obbligatorja f'kazijiet kriminali. Hi fakultattiva biss f'kazijiet ta’ delitt u ta’ kontravenzjoni. Tista’ tibdel I-avukat tieghek matul il-
process.

Inti tista’ titkellem matul il-proc¢ess. Madanakollu, ghandek id-dritt li tibqa’ sieket matul il-proc¢edura kollha. Din I-istrategija jista’ jkollha impatt fuq il-fehma tal-
magistrati.

Ma tistax tkun ikkundannat biss ghas-semplici fatt li tkun gdibt matul is-seduta. Madanakollu, gidba tista’ taffettwa d-decizjoni li tittiehed mill-Qorti. Barra minn
hekk, din tista’ tikkomprometti l-istrategija tal-avukat tieghek.

X'inhuma d-drittijiet tieghi fir-rigward tal-provi mressqa kontrija?

Il-provi kollha fl-atti tal-process iridu jkunu soggetti ghal dibattiti bis-smigh tal-partijiet kollha sabiex int tkun tista’ tiddiskutihom. ll-prova hi libera fil-ligi penali
Franciza u tista’ titressaq fi¢c-Cirkostanzi kollha. B’hekk, tista’ tipproduci I-elementi kollha ta’ prova necessarji u b’'mod partikolari dawk migbura minn
investigatur privat, fejn l-unika haga li tillimitak tkun il-legalita tal-prova.

Tista’ titlob sabiex jinstemghu xi xhieda. Tista’ taghmel mistogsijiet, direttament jew permezz tal-avukat tieghek , lix-xhieda u lill-udjenza, u tikkontesta x-
xhieda taghhom b’kull mod.

Tista’ tigi kkunsidrata I-informazzjoni dwar il-kondotta tieghi?

Il-kontenut tal-kondotta tieghek jigi kkonsultat mill-magistrati. Parti minnha tkun prezenti fl-atti tal-proc¢ess matul il-pro¢edura kollha. L-awtorita gudizzjarja
kompetenti, li tiehu konjizzjoni tal-atti tal-process tieghek, eventwalment tista’ titlob i jintbaghtu partijiet mill-kondotta tieghek lil Stat Membru iehor.

Xjigri fi tmiem il-pro¢ess?

L-ezitu tal-process tieghek ikun previst minn gabel flimkien mal-avukat tieghek, jekk tkun infurmajtu bis-shih dwar is-sitwazzjoni tieghek. Tista’ tkun decizjoni
ta’ rilaxx, ta’ liberazzjoni jew ta’ kundanna.

F’kaz ta’ kundanna, il-pieni previsti huma:

ll-pieni li jcahhdu I-liberta:

F’kazijiet kriminali, piena ta’ prigunerija ghal dejjem jew ghal Zmien definit. Ghas-sentenzi ta’ prigunerija ghal Zmien definit, il-Kodic¢i Kriminali jistabbilixxi z-
Zmien massimu. |z-zmien hu ta’ bejn 10 snin u 30 sena.

F’kazijiet ta’ reati, iz-zmien massimu ghal prigunerija huwa ta’ 10 snin.

Dawn il-pieni li jcahhdu I-liberta jistghu, meta jkunu jistghu jitnaggsu, ikunu soggetti ghal xi aggustamenti, bhal-liberta kundizzjonata, il-liberta parzjali jew it-
tnaqqis tal-piena.

Pieni ofira:

Fil-kazijiet kollha, tista’ tinghata multa li t-total taghha jkun stabbilit ghal kull reat specifiku.

F’kaz ta’ delitti u kontravenzjonijiet, huwa possibbli li tinghata “rimedju b'penali” li tikkonsisti fkundanna biex il-hati jsewwi I-hsara li tkun garrbet il-vittma.
Jistghu jinghataw pieni addizzjonali. Dawn jistghu jinvolvu xoghlijiet ta’ interess generali (bil-kunsens tieghek), pieni li jcahhduk minn xi dritt (il-licenzja tas-
sewgan,...), sekwestru ta’ xi beni, gheluq ta’ stabbiliment, tnehhija ta’ xi dritt ¢ivili (id-dritt tal-vot,..) jew il-projbizzjoni milli tohrog ¢ekkijiet. Barra minn hekk,
tista’ tinghatalek projbizzjoni milli tmur fit-territorju Franciz (jekk tkun persuna barranija) jew projbizzjoni li toqghod fi Franza.

X'inhu r-rwol tal-vittma matul il-pro¢ess?

Il-vittma tista’ tkun prezenti fil-process jew tkun rapprezentata. Fin-nuqqgas, hija titgies li mhux ged tinvolvi ruhha fil-kawza. Hija tista’ taghti bidu ghall-
procedura. Matul il-process, il-prezenza taghha jew dik tal-avukat taghha tippermetti li tigi zgurata d-difiza tal-interessi taghha u titlob kumpens ghall-hsarat
tkun garrbet.

4 - |d-drittijiet tieghi wara |-process
Nista' nappella?
F’kaz ta’ kontravenzjoni, tista’ tappella kontra certi sentenzi tat-Tribunal tal-Pulizija (fribunal de Police) u tal-Qorti Distrettwali (/a juridiction de proximité) fi

zmien ghaxart (10) ijiem minn meta jinghataw, quddiem il-Qorti tal-Appelli Kriminali.

F’kazi penali, tista’ tappella kontra s-sentenza tal-Qorti Kriminali fi zmien ghaxart (10) ijiem minn meta tinghata, quddiem il-Qorti tal-Appelli Kriminali.

F’kazi kriminali, tista’ tappella kontra d-decizjoni ta’ kundanna tal- Cour d’Assises fi zmien ghaxart (10) ijiem minn meta tinghata, quddiem Cour d’Assises
ohra.

Tista’ tappella kemm kontra sentenzi moghtija fugq azzjoni pubblika (piena) kif ukoll kontra sentenzi moghtija fug azzjoni ¢ivili (danni u interessi moghtija lill-
vittma).

Tista’ wkoll tressaq appell ta’ kassazzjoni kontra sentenzi moghtija fl-appell u sentenzi moghtija fl-ahhar istanza, quddiem I-Awla Kriminali tal-Qorti ta’
Kassazzjoni, fi zmien hamest ijiem shah wara li tkun inghatat id-decizjoni kkontestata.

II-Qorti ta’ Kassazzjoni, bhala qorti suprema, taghti d-decizjoni taghha fi zmien determinat dwar I-ammissibbilta tar-rikors ; jekk ir-rikors jitgies ammissibbli, il-
Qorti ta’ Kassazzjoni taghti d-decizjoni taghha biss dwar |-applikazzjoni tal-ligi u ma tidholx fil-merti tal-kwistjoni.

Il-prezentata ta’ appell jew ta’ rikors trid issir fir-registru tal-Qorti li tkun tat id-decizjoni kkontestata jew lill-kap tal-facilita korrettiva jekk tkun detenut.
Fil-kazijiet kollha, bilfors trid tiffirma |-prezentata.

X'jigri meta nappella?



Matul ir-rikors u wagt I-istanza tal-appell, jew matul il-perjodu tar-rikors u wagqt l-istanza ta’ kassazzjoni, fil-prin¢ipju, I-ezekuzzjoni tas-sentenza kkontestata
tkun sospiza.

Madanakollu, jekk gejt ikkundannat ghal piena li ¢¢ahhad il-liberta u mbaghad gejt mizmum f'detenzjoni, ir-rikors maghmul kontra d-decizjoni kkontestata ma
ghandux I-effett li jtemm id-detenzjoni matul l-istennija tad-decizjoni I-gdida.

Mill-gurnata li fiha tigi rregistrata |-prezentata tal-appell jew tar-rikors mill-Qorti inkwistjoni, is-smigh irid isir fi zmien “ragonevoli”.

X'jigri fis-smigh ta’ appell jew ta’ kassazzjoni?

Peress li I-pro¢edura kriminali hija wahda verbali, ikollok il-possibbilta li tipprezenta u tizviluppa metodi u elementi ta’ provi godda matul is-smigh tal-appell, li
jkunu soggetti ghal dibattitu mill-partijiet kollha.

II-Qorti tal-Appelli Penali jew il-Cour d’Assises li jridu jiddeciedu dwar I-appell jistghu kemm jikkonfermaw id-decizjoni kif ukoll jannullawha.

F’¢certi sitwazzjonijiet biss, b’'mod partikolari fdawk fejn il-Ministeru Pubbliku seta’ jipprezenta appell prin¢ipali jew in¢identali, tkun tista’ tappella sabiex il-
piena inizjali moghtija tkun aktar severa kif ukoll biex ikun hemm Zzieda fil-kumpens mitlub mill-parti €ivili (il-vittma) ghad-danni.

II-Qorti ta’ Kassazzjoni li tiddeciedi dwar I-applikazzjoni tal-ligi tista’ tannulla u trendi d-decizjoni kkontestata ineffettiva kemm permezz tar-rinviju tal-partijiet
quddiem il-Qorti tal-Appell kif ukoll minghajru.

Sentenza gatt ma tkun definittiva gabel ma jkun skada I-perjodu li fih wiehed ikun ghadu jista’ jaghmel appell.

Jekk fi tmiem l-appell kontra d-decizjoni inizjali ta’ kundanna, jigi deciz li inti ghandek tkun illiberat permezz ta’ sentenza tal-Qorti tal-Appell li saret definittiva,
tista’, taht certi kundizzjonijiet, tittob kumpens shih ghall-hsara materjali u morali kkawzata minn din id-detenzjoni “arbitrarja”.

Int tkun infurmat bid-dritt li tikseb kumpens meta tigi nnotifikata s-sentenza ta’ rilaxx jew ta’ liberazzjoni.

Sabiex taghmel dan, ghandek zmien 6 xhur minn meta tigi nnotifikata d-decizjoni ta’ rilaxx jew ta’ liberazzjoni biex tipprezenta appell, permezz ta’ rikors,
quddiem I-Ewwel President tal-Qorti tal-Appell fil-Qorti fejn tkun inghatat is-sentenza.

Dan tal-ahhar jiddeciedi dwar it-talba ghal kumpens permezz ta’ decizjoni motivata, li ssir wara smigh pubbliku, u li matulu tkun tista’ titlob i tinstema’
personalment jew inkella permezz tal-avukat tieghek.

Id-decizjoni tal-Ewwel President tal-Qorti tal-Appell tista’ tkun soggetta ghal rikors quddiem il-Kummissjoni Nazzjonali “ta” kumpens ghad-detenzjonijiet” (/a
Commission Nationale “de réparation des détentions” - CNR) fi zmien ghaxart (10) ijiem minn meta tkun notifikata.

II-CNR tiddeciedi b’'mod sovran u taghti decizjoni li ma tistax tigi appellata.

ll-kumpens li jinghata ghandu jithallas mill-Istat.

X'informazzjoni jkun hemm fil-kondotta?

Jekk fi tmiem I-appell jew ir-rikors ta’ kassazzjoni, tkun ikkundannat ghal piena permezz ta’ decizjoni li saret definittiva, il-kundanna moghtija tiddahnal fil-
kondotta tieghek mizmuma mill-amministrazzjoni gudizzjarja tal-pajjiz tal-origini tieghek.

Jien ¢ittadin ta’ Stat Membru. Nista’ nintbaghat lura wara I-pro¢ess?

Skont il-Konvenzjoni dwar it-Trasferiment ta’ Persuni Kkundannati tal-21 ta’ Marzu 1983, it-trasferiment lejn il-pajjiz tal-origini tieghek jista’ jintalab kemm
minn dan il-pajjiz kif ukoll minn Franza, I-Istat li hareg il-kundanna.

Madanakollu, it-twettiq ta’ dan it-trasferiment jehtieg il-kunsens tieghek minn gabel, permezz ta’ decizjoni hielsa u infurmata, jigifieri inti jkollok informazzjoni
shiha u preciza dwar il-konsegwenzi tat-trasferiment.

Barra minn hekk, personalment tista’ titlob trasferiment volontarju lejn il-pajjiz tal-origini tieghek. Sabiex tintlaga’ t-talba tieghek, jehtieg li jigu sodisfatti diversi
kundizzjonijiet.

Jekk inkun ikkundannat, nista’ nerda’ nigi ggudikat ghall-istess fatti?

Skont ir-regola “Non bis in idem” li tirregola d-dritt kriminali Franciz, jekk gejt iggudikat u mbaghad ikkundannat permezz ta’ decizjoni li saret res judicata fi
Stat Membru, la tista' tkun akkuzat u langas ikkundannat ghall-istess fatti, fi Stat Membru iehor.

5 - [I-ksur tar-regolamenti tat-traffiku u reati minuri ohra

Fi Franza, ¢ertu numru ta’ reati minuri huma ttrattati direttament mill-Amministrazzjoni u mhux mill-awtoritajiet gudizzjarji. Generalment, dawn ikunu
jikkostitwixxu ksur tar-regolamenti tat-traffiku. Dawn il-proc¢eduri specifi¢i jimplikaw ir-rispett tad-drittijiet fundamentali tieghek, b’mod partikolari d-dritt tad-
difiza. Barra minn hekk, penali amministrattiva qatt ma tista’ tikkonsisti f'¢ahda mil-liberta.

Il-penali tinghata lilek, b’mod awtomatiku, direttament mill-awtorita amministrattiva kompetenti, li tkun sabet nuqgas fil-konfront ta’ xi obbligu legali. Kull
decizjoni li twassal ghal penali trid tkun motivata, u int tista’ tikkontestaha. ll-penali moghtija hija immedjatament ezegwibbli, anki jekk tiddeciedi li tappellaha.
Kif inhuma ttrattati r-reati minuri tal-kodi¢i tat-traffiku?

Ir-reati relatati mat-traffiku huma ttrattati direttament minn gwardjan tat-traffiku, mill-pulizija jew mill-gendarmerija. F’kaz ta’ konstatazzjoni ta’ ksur, tinghatalek
il-penali applikabbli immedjatament. Qabel dan, jigu spjegati lilek ir-ragunijiet ghall-penali tieghek u tista’ taghti I-osservazzjonijiet tieghek. Tinghata rapport
verbali li jindika X'inhu r-reat li wettaqt kif ukoll il-penali moghtija. Inti tkun soggett ghal dik il-penali sa minn meta tinghatalek.

Il-penalitajiet jikkonsistu fmulta b'total fiss, u possibilment anki firmunkar tal-vettura.

Bhala cittadin ta’ Stat Membru iehor, jekk ma tirrispettax ir-regolamenti tat-traffiku, tigi ppenalizzat fi Franza. Jekk ma thallasx il-penali gabel ma tirritorna lejn
pajjizek, ikun possibbli li tinfetah procedura kontrik.

F’kaz ta’ appell, tista’ tressaq rikors kontra din id-decizjoni, fi Zzmien xahrejn. B’hekk ikollok il-garanzija li I-penali li tinghatalek ma tistax tkun iggravata matul
dan ir-rikors.

L-appell isir direttament fl-Amministrazzjoni, minghajr process. Dan ir-rikors isir mal-awtorita li tkun harget din il-penali I-ewwel (appell intern), u, fkaz ta’
¢ahda, trid tappella lill-awtorita li hi superjuri fil-gerarkija ghal dik l-awtorita li tkun harget il-penali (rikors ta' appell).

ll-pro¢edura li ghandek issegwi tkun spjegata lilek direttament fuq ir-rapport li jinghatalek.

Trid tkun ippruvajt dawn I-ghazliet ghall-appell kollha biex eventwalment tkun tista’ tirrikorri ghal imhallef amministrattiv.

Kif inhuma ttrattati reati minuri ohra?

Ir-reati I-ohra ttrattati b’mod amministrattiv huma reati aktar gravi, marbutin mar-regolamentazzjoni tas-swieq finanzjarji, mad-dritt tal-kompetizzjoni jew inkella
mar-regolamentazzjoni fiskali jew tal-immigrazzjoni.

Dawn ir-reati jitnizzlu fuq il-kondotta tieghi?

Dawk ir-reati li fi Franza huma ttrattati b’'mod amministrattiv, b’mod partikolari dawk li jikkon¢ernaw il-ksur tar-regolamenti tat-traffiku, ma jitnizzlux fuq il-
kondotta tieghek.

